 हरे रंग को करे सुरक्षित 
काले को हम दूर भगाएं,
 हम अपने बच्चों के खातिर 
आओ मिलकर विश्व बचाएं 
यह संदेश सुनाएं आओ 
मंदिर-मंदिर ,द्वारे-द्वारे, 
हर दिन हम एक पौध लगा कर 
धरती माँ का रूप संवारे।

पेड़ों से ही इस धरा पर चलता 
जल चक्र की फुहारा 
ताल तलैया भर जाता तब 
जब बरसती बूंदों की धारा 
जल संचय कर हम मिलजुल कर 
प्यासो कि हम प्यास बुझाए 
हर दिन हम एक पौधे लगाकर 
धरती मां का रूप संवारे।

पौधारोपण अमर करेगा 
आपसबों का नाम व काम, 
वेद सदा से यही सिखाता 
"एक वृक्ष सौ पुत्र समान"। 
प्राण वायु हमें है देता 
सत्य यही है ,इसे स्वीकारें, 
हर दिन हम एक पौध लगा कर 
धरती माँ का रूप संवारे।

हमलोगों ने लिया है अबतक 
अब देने की बारी आई , 
धरती का कुछ कर्ज चुका दें 
हम सबकी है पारी आई। 
आओ अब आवाज़ लगाकर 
हरियाली को पुनः पुकारें, 
हर दिन हम एक पौध लगा कर
 धरती माँ का रूप संवारे।


[image: ]ध्येय गीत
आओ एक संकल्प करें
और नित्य जीवन में उसे उतारें,
हर दिन हम एक पौध लगा कर
धरती माँ का रूप संवारे।

देव -  किशोर गुप्ता

